
 �  Sərabdakı həyətlərində nənəsinin satmaq üçün bişirdiyi 

təndir çörəyinin ətri məhəlləni bürüyərdi... O isti ocağı tərk elədikləri 
gündən təndir çörəyinin ətri yaddaşını bir an da tərk eləməmişdi... 
Bu taya Arazı yox, Xəzəri keçib gəlmişdi. Bir neçə il Aşqabadda 
yaşayandan sonra Bakıya köçmüşdülər. İllər ötdü, dünyanın yarısını 
gəzsə də, bircə dəfə Xudafərindən keçib Səraba gedə bilmədi ki, o 
çörək ətrini bir dəfə də içinə çəkə... Çörək ətirli uşaqlığı 11 yaşında – 
atasını itirən gün başa çatmışdı. Bakıda uğuruna çıxmış neft qoxusu 
həyatına çox uğurlar gətirdi, amma o çörək ətrini unutdura bilmədi. 
Əvəzində böyük müəllim, çörəkverən kişi kimi ad-san qazandı. 
Zabitəli olduğu qədər də həssas və qayğıkeş, nüfuzlu olduğu qədər 
də sadə və təvazökar bir insan idi. Yetirmələrinin, davamçılarının 
yaddaşında indiyəcən belə qalıb... 

Bu il görkəmli kimyaçı 
alim,  texnoloq, Sosialist Əməyi 
Qəhrəmanı, Əməkdar elm xadimi, 
neft kimyasında çox dəyərli resirkul-
yasiya nəzəriyyəsinin banisi, akade-
mik Murtuza Fətulla oğlu Nağıyevin 
anadan olmasının 110-cu ildönümü-
dür. Azərbaycan Respublikasının 
Prezidenti İlham Əliyevin akademik 
Murtuza Nağıyevin 110 illik yubile-
yinin keçirilməsi haqqında sərəncama 
əsasən, ölkəmizdə  tədbirlər keçirilir. 

Akademik Murtuza  Nağıyev 
1908-ci il mayın 5-də Cənubi 
Azərbaycanın Sərab şəhərində 
yoxsul bir ailədə dünyaya gəlib. 
O, 1919-cu ildə ailəsi ilə birlikdə 
Aşqabada köçərək, orada üç il tütün 
yığımı ilə məşğul olandan sonra 
iş tapmaq ümidi ilə yenicə itirdiyi 
atasının vaxtilə çörək dalınca gəldiyi 
Bakıya üz tutaraq, 1922-ci ildən 
leytenant Şmidtin adını daşıyan 
zavodda çilingər köməkçisi kimi 
işə düzəlir, eyni zamanda təhsil alır. 
Zavodun qaynar iş həyatına və böyük 
kollektivə tezliklə alışan, ictimai 
işlərə, həm də ədəbiyyata xüsusi ma-
raq göstərən 14 yaşlı yeniyetmənin 
1922-ci ildə mətbuatda ilk məqaləsi 
dərc olunur. O, 1923-cü ildən fəhlə-
müxbir kimi fəaliyyətə başlayır və 
elə həmin il fabrik-zavod şagirdliyi 
kursunu da bitirir. 1926-1929-cu 
illərdə Azərbaycan Dövlət Universi-
tetinin nəzdindəki fəhlə fakültəsində 
təhsilini başa vurub, eyni vaxtda 
Moskva Ali Texniki Məktəbinə 
(indiki N.Bauman adına Texniki 
Universitet) və Mədən Akademiya-
sına (indiki İ.Qubkin adına Rusiya 
Dövlət Neft və Qaz Universiteti) 
daxil olur. Ancaq Moskvada təhsilini 
başa çatdırmaq ona nəsib olmur, 
anasının səhhəti ağırlaşdığına görə 
1932-ci ildə Bakıya qayıdır və 1935-
ci ildə Azərbaycan Sənaye İnstitutunu 
(indiki Azərbaycan Dövlət Neft və 
Sənaye Universiteti) kimyaçı-texno-
loq ixtisası üzrə bitirir. 

M.Nağıyev 1933-1937-ci illərdə 
istehsalatda çalışmaqla yanaşı 
“Neft kadrosu” qəzetinin redaktoru 
olur, məqalələr yazır, rus dilindən 
tərcümələr edir. Bu dövrdə marağı 
daha çox elmi yaradıcılığa yönəlir və 
1933-cü ildə hələ tələbəykən “Neft 
texnikası uğrunda” qəzetində “Bizə 
antidetonasion keyfiyyətli benzin 

lazımdır” adlı ilk elmi məqaləsi 
dərc olunur. 1933-cü ildə, ilk 
kəşfinə də imza atır və ilk müəlliflik 
şəhadətnaməsini 1934-cü ildə alan 
tələbənin bu kəşfi bütün ölkə üçün 
aktual olan bir məsələyə – əlavə ben-
zin alınmasına imkan verən termiki 
krekinq prosesinə aid idi. 

Neft emalı qurğularının müxtəlif 
elementlərinin hesablanması metod-
larını işləyib hazırlayan M.Nağıyev 
hələ tələbə adı daşıdığı 1932-35-
ci illərdə “Krekinq” zavodunda 
növbə mühəndisi, sex rəisinin 
müavini, mühəndis-konstruktor, 
1936-1938-ci illərdə artıq ali təhsilli 
mütəxəssis kimi baş mühəndis 
vəzifəsində işləyir. 1938-1940-cı 
illərdə Azərbaycan Elmi-Tədqiqat 
Neft Emalı İnstitutunda krekinq 
laboratoriyasına rəhbərlik edir, 
1939-cu ildə kimya texnologiyası 
nəzəriyyəsinə dair ilk elmi tədqiqat 
işini yazır. Onun bu elmi tədqiqatı 
sonradan geniş inkişaf etmiş ri-
yazi modelləşdirmə və kimyəvi 
proseslərin sistemli analizi sahəsində 
ilk iş kimi dəyərləndirilərək, yeni 
elmi istiqamətin – resirkulyasi-
ya prosesləri təliminin başlanğıcı 
olur. 1940-cı ildə “Resirkulyasiyalı 
krekinq zamanı benzin çıxımının 
tədqiqi” mövzusunda namizədlik 
dissertasiya müdafiə edir, ASİ-də 
neft-zavod mexanikası kafedrasının 
dosenti olur, krekinq texnologiyası, 
proses və aparatlarının hazırlanması 
kursunda mühazirələr oxuyur. Bir 
il sonra “Krekinq texnologiyası və 
aparatların hesablanması” adlı ilk 
monoqrafiyası nəşr edilir. SSRİ EA-
nın Azərbaycan filialında baş elmi 
işçi işlədiyi dövrdə kimya texno-
logiyasının müxtəlif proseslərinə 
dair tədqiqatlarının elmi nəticələri 

böyük maraq doğurmuşdu. Yaxın 
dostu, görkəmli akademik Yusif 
Məmmədəliyevlə birlikdə 1943-
cü ildə nəşr etdirdikləri “Aviasiya 
yanacaqlarının kimyası və texnolo-
giyasının müasir vəziyyəti” kitabına 
həmin nəticələri əks etdirən iki böyük 
elmi məqaləsi salınır. O, 1944-cü ilin 
yanvarında Moskvada SSRİ EA Qaz-
ma Yanacaqları İnstitutunda “Krekinq 
prosesinin kinetikasının və texnolo-
giyasının əsas məsələlərinin tədqiqi” 
mövzusunda doktorluq dissertasiyası 
müdafiə edir və professor elmi adı 
alır. Onun “Neft emalı proseslərinin 
termodinamik hesablamaları və 
kimyəvi birləşmələrin xassələri üzrə 
göstəricilər” adlı monoqrafiyası xü-
susi əhəmiyyətinə görə 1950-ci ildə 
Leninqradda nəşr olunur. 

Kimya kinetikası sahəsində işini 
davam etdirərək kinetik asılılıqların 
sənaye reaktorlarının hesablanmasına 
tətbiqinin nəzəri prinsiplərini işləyib 
hazırlayan alim, bunları 1950-ci ildə 
nəşr olunan və qısa müddətdə nadir 
biblioqrafik nüsxəyə çevrilən “Sənaye 
sistemləri kinetikasının əsasları” adlı 
monoqrafiyasında cəmləşdirmişdi. 
Nəşrin redaktoru görkəmli alim 
A.Frost əsərin əhəmiyyətindən 
bəhs edərək yazırdı: “Professor 
M.F.Nağıyevin “Sənaye sistemlərinin 
kimyəvi kinetikasının əsasları” 
monoqrafiyası axar reaksiya qurğula-
rında baş verən proseslərin kinetikası 
haqqında ilk müfəssəl əsərdir. 

Akademik M.Nağıyev ən 
mürəkkəb struktura malik kimya-tex-
nologiya obyektlərində aparılan uzun 
hesablamaların əvəzinə, daha tez və 
dəqiq hesablamalar aparılmasının ri-
yazi ifadəsini vermiş, kimya sənayesi 
üçün yeni riyazi model işləyib hazır-
lamışdı. Elmi nəzəriyyəsinin əsasını 
təşkil edən tədqiqat işində alim ilk 

dəfə olaraq, texnoloji komplekslər 
üçün ayrı-ayrı aparatların məcmusu 
kimi deyil, onların qarşılıqlı təsiri 
və əlaqəsi baxımından vahid sistem 
kimi yanaşmaya əsaslanan riyazi 
təsvir metodu – proseslərin tədqiqinə 
sistemli yanaşma təklif etmiş, ilk dəfə 
bu işin kimyəvi prosesin intentifi-
kasiyasının əsas şərtini də tapmışdı. 
M.Nağıyevə qədər bu sahədə ənənəvi 
olaraq, kimyəvi proseslərdə sin-
tez olunan maddələrin maksimım 
çıxımla alınması yolu ilə prosesin 
səmərəliliyini artırmağa çalışırdılar, 
lakin o, irəli sürdüyü nəzəriyyədə 
bunun əksini göstərmişdi. 

Akademik M.Nağıyev 1942-
1944-cü illərdə SSRİ Elmlər Aka-
demiyasının Azərbaycan filialının 
Kimya İnstitutunda böyük elmi işçi, 
1944-cü ildə katalitik krekinqin fizi-
kası şöbəsinin müdiri, 1945-1946-cı 
illərdə isə həmin institutun direk-
toru və şöbə müdiri, 1959-1961-ci 
illərdə Azərbaycan EA Neft Kimya 
Prosesləri İnstitutunun direktoru, 
1965-1975-ci illərdə isə Azərbaycan 
EA Kimya Texnologiyasının Nəzəri 
Problemləri İnstitutunun yaradıcısı 
və direktoru olmuş, 1952-ci ildə 
Azərbaycan EA-nın həqiqi üzvü 
seçilmişdi.

O, elmi fəaliyyəti təşkilatçılıq 
işi ilə uzlaşdırmağı bacaran 
alimlərdən idi. Akademiya insti-
tutlarına rəhbərlik etməklə yanaşı, 
1952-1957-ci illərdə Azərbaycan EA 
Fizika-Texnika Bölməsinin akade-
mik katibi, 1957-1959-cu illərdə 
Azərbaycan EA-nın vitse-preziden-
ti, 1961-1966-cı illərdə baş elmi 
katibi olmuşdu. M.Nağıyev SSRİ Ali 
Təhsil Nazirliyi nəzdində Ali Attes-
tasiya Komissiyasının (1958-1975) 
və SSRİ Milli Neft Komitəsinin 
(1960-1974) üzvü, həmçinin Qar-
şılıqlı İqtisadi Yardım Şurasında 
Kimya Komissiyasının (1960-1975) 
və Beynəlxalq Neft Konqresləri 
Daimi Komitəsinin (1962) SSRİ 
təmsilçisi idi. 

Kimyaçı alim və texnoloq heç 
zaman pedaqoji fəaliyyətdən ayrıl-
mamış, bu sahə üzrə yüksək səviyyəli 
elmi kadrların və mütəxəssislərin 
hazırlanmasına xüsusi önəm vermiş, 
bunu özünün əsas vəzifələrindən 
saymışdır. İllərlə ASİ-nin kimya 
texnologiyası fakültəsində “Krekinq 
proseslərinin texnologiyası” fənnini 
tədris etmiş, 1959-1960-cı illərdə 

BDU-nun fiziki kimya kafedrasının 
müdiri olmuş, kimyəvi kinetika 
üzrə xüsusi kurslardan mühazirələr 
oxumuşdur. Ana dilimizdə neft 
texnologiyasına dair ilk dərsliyi də o 
yazmışdı. M.Nağıyev dünyada resir-
kulyasiya proseslərinə həsr edilmiş 
“Kimya texnologiyasında resirkul-
yasiya prosesləri haqqında təlim” 
adlı ilk monoqrafiyanın müəllifidir. 
Bu əsər 1958-ci ildə Moskvada rus 
dilində, 1964-cü ildə Londonda 
ingilis dilində, daha sonra alman, çin 
və s. dillərə tərcümə edilərək digər 
xarici ölkələrdə nəşr olunmuşdu. 

“Kimya texnologiyasında 
resirkulyasiya prosesləri haqqında 

təlim” bir alim kimi onun yaradıcı-
lığının zirvəsi sayılır. Akademikin 
əsas elmi işləri neft kimyası və 
texnologiyası, kimyəvi reaksiyaların 
kinetika və termodinamikasına həsr 
edilmiş, yaratdığı kimya texnologi-
yasının nəzəriyyəsi yeni və müstəqil 
elm sahəsinə çevrilmişdir. Yüksək 
elmi dünyagörüşə malik olan alim 
fizika, kimya, kibernetika, riya-
ziyyat və iqtisadiyyat kimi elmləri 
özündə birləşdirən resirkulyasiya 
proseslərinin nəzəriyyəsini yaratmış-
dır. Bu nəzəriyyə kimya texnologi-
yası ilə əlaqəli komplekslərin riyazi 
modelləşdirilməsinin əsasını təşkil 
edir. 

Alimin çoxşaxəli elmi-tədqiqat 
işlərinin nəticələri 30 fundamental 
monoqrafiyada, 300 elmi əsərdə və 
müəlliflik şəhadətnaməsində əksini 
tapmış, onun rəhbərliyi ilə 3 elmlər 
doktoru, 30 elmlər namizədi hazırlan-
mışdır. Yetirmələrindən 5 nəfəri aka-
demik olmuşdur. Respublikamızda 
elmin inkişafında və elmi kadrların 
hazırlanmasındakı xidmətlərinə görə 
Azərbaycan SSR-nin Əməkdar elm 
xadimi adına layiq görülən akademi-
kin Azərbaycan elmini ən möhtəşəm 
beynəlxalq konqres, simpozium və 
konfranslarda yüksək səviyyədə 
təmsil etmişdi. İlk dəfə 1956-cı 
ildə ABŞ-da keçirilən kataliz üzrə I 
Beynəlxalq konqresdə SSRİ-ni təmsil 
edən cəmi 4 nəfərlik heyətin milli 
respublikalardan olan yeganə üzvü 
akademik M.Nağıyev idi. 

Alimin “Çoxpilləli və kompleks 
kimyəvi resirkulyasiya proseslərinin 
material balansı” məruzəsi bu geniş 
auditoriyada böyük maraqla qarşı-
lanmış və ABŞ-da elmi jurnalda dərc 
olunmuşdu. Bu, kiçik yaşlarından 

tütün plantasiyalarına çörək dalınca 
gedərkən təhsil almağı arzulasa da, 
bunu şirin xəyal zənn edən sərablı 
oğlanın alın yazısı, zəhmət və isteda-
dın böyük, parlaq qələbəsi idi. 

1959-cu ildə Nyu-Yorkda 
keçirilən V Beynəlxalq Neft 
Konqresində uğurla çıxış edən 
alimin “Neft-kimya sintezinin 
kompleks resirkulyasiya prosesləri 
nəzəriyyəsi” adlı məruzəsi yüksək 
dəyərləndirilərək konqresin mate-
rialları ilə birlikdə bütünlüklə nəşr 
olunur. 

1962-ci ildə Parisdə  Kimyaçıların 
Beynəlxalq Konqresində, 1965 və 

1966-cı illərdə Moskvada nəzəri və 
tətbiqi kimya, 1968-ci ildə kataliz 
üzrə beynəlxalq konqreslərdəki elmi 
məruzələri ilə elmi ictimaiyyətdə 
geniş rezonans doğurmuşdu. O, Bel-
çika (1958), Fransa (1960), keçmiş 
Çexoslovakiya (1964), İngiltərə 
(1966) daxil olmaqla, müxtəlif 
xarici ölkələrə dəvət edilmiş, qa-
baqcıl elm-təhsil müəssisələrində 
mühazirələr oxumuşdu. 1974-cü ildə 
Amerika Kimyaçılar Cəmiyyətinin 
illik məcmuəsində – Murtuza Na-
ğıyevin oğlu, o zaman gənc alim, 
bu gün elmi irsinin əsl varisi olan 
akademik Tofiq Nağıyevlə birlikdə 
yazdıqları “Karbohidrogenlərin 
əlaqəli dehidrogenləşdirilməsi” adlı 
məqalə dərc olunmuşdu. Məcmuədə 
Asiya ölkələrini yalnız Yaponiya 
və Azərbaycan (Murtuza və Tofuq 
Nağıyevlər) alimləri təmsil edirdilər. 
Maraqlı faktdır ki, 1974-cü ildə 13 
ölkə üzrə məqalələri dərc edilmiş 
müəlliflər sırasında ata və oğul 
Nağıyevlərin adlarının qarşısında 
SSRİ-nin yox, məhz Azərbaycanın 
adı yazılmışdı.

Akademik M.Nağıyev tanınmış 
ictimai xadim idi. O, Azərbaycan 
SSR Ali Sovetinin IV, V və VI 
çağırışlarının deputatı olmuş, böyük 
xidmətləri müqabilində 1958-ci ildə 
“Əməkdar elm xadimi” 1969-cu 
ildə “Sosialist Əməyi Qəhrəmanı” 
adlarına layiq görülmüş, “Lenin”, 
“Qırmızı Əmək Bayrağı” ordenləri və 
bir sıra medallarla, Azərbaycan SSR 
Ali Sovetinin Fəxri fərmanları ilə 
təltif edilmişdi.

Görkəmli kimyaçı alim bir sıra 
dəyərli monoqrafiyaların redakto-
ru, 1961–1975-ci illərdə 1959-cu 

ildən müstəqil fəaliyyətə başlayan 
“Azərbaycan Kimya Jurnalı”nın 
baş redaktoru, “Azərbaycan EA 
məruzələri” və “Neft-kimya” (Mosk-
va) toplularının redaksiya heyətinin 
üzvü olmuşdur. 

M.Nağıyev hələ kimya texno-
logiyası üzrə ilk işində mürəkkəb 
kimyəvi-texnoloji kompleksin riyazi 
modelini təklif etməklə, “Resirkul-
yasiya nəzəriyyəsi”nin və bir sıra 
gələcək fənlərin əsasını qoymuşdu. 
Alimin bu məsələlərə həsr etdiyi 
dəyərli “Kimyəvi resirkulyasiya” adlı 
monoqrafiyası 1978-ci ildə Moskva-
da “Nauka” nəşriyyatında rus dilində 
çap olunmuşdur.

Moskvada 1991-ci ildə nəşr 
olunmuş, təxminən 2000 il ərzində 
kimyəvi biliklərin inkişafını ümu-
mi şəkildə əks etdirən “Dünyanın 
görkəmli kimyaçıları” bioqrafik 
məlumat kitabında akademik 
M.Nağıyev haqqında məlumat veri-
lib. Moskvada nəşr olunan “Böyük 
Rusiya Ensiklopediyası”nın 21-ci 
cildinə (2013-cü il) daxil edilmiş 
“Nağıyevlər” məqaləsində akade-
mik M.Nağıyev və oğlu, AMEA-nın 
vitse-prezidenti, “Azərbaycan Milli 
Ensiklopediyası” Elmi Mərkəzinin 
direktoru, Dövlət mükafatı laureatı, 
akademik Tofiq Nağıyev haqqında 
geniş məlumat verilib. 

Görkəmli kimyaçı alim 1975-
ci il yanvarın 28-də vəfat etmişdir. 
Yaratdığı və on il rəhbərlik etdiyi 
Azərbaycan EA Kimya Texnologi-
yasının Nəzəri Problemləri İnstitutu 
1991-ci ildən onun adını daşıyır və 
burada alimin xatirə muzeyi fəaliyyət 
göstərir. Muzey alimin 110 illik yubi-
leyi ərəfəsində yenidən qurulub.

Bütün həyatını elmin və tex-
nologiyanın yüksəlişinə həsr 
etmiş M.Nağıyev həm də təbiətin 
qorunasına çağıran, texnologi-
yaların inkişafına aludə olub ona 
zərər vurmamağa səsləyən müdrik 
alimlərdən idi. Macal tapdıqca, elmi 
axtarışlarını fəlsəfi araşdırmalarla 
əvəz edən, ədəbiyyatın, sözün-
sənətin vurğunu olan alim bu barədə 
fikir və düşüncələrini ömrünün son 
dövrlərində yazdığı “Elmi-texniki 
inqilabın ibrət dərsləri və siviliza-
siyanın bütün sahələrinin harmonik 
inkişafının zəruriliyi” monoqrafi-
yasında ümumləşdirmişdi. Bu əsər 
ilk dəfə alimin 100 illik yubileyinə 
həsr edilmiş “Akademik Murtuza 
Nağıyev. Həyat yolu– fəlsəfə daşının 
axtarışında” kitabına daxil edilərək 
işıq üzü görmüşdür.

Kimya elminin inkişafına verdiyi 
böyük töhfələrlə dünya elm tarixində 
silinməz iz qoyan akademik Mur-
tuza Nağıyevin aktuallığını hələ də 
qoruyub saxlayan elmi irsi gələcəkdə 
də öz əhəmiyyətini itirməyəcək, dərin 
elmi tədqiqatların obyekti olacaqdır.

 Sevda MEHRƏLIYEVA,  
Əməkdar jurnalist

 Akademik Murtuza Nağıyev – 110 

Dünya şöhrətli alimin şərəfli ömür yolu
yaxud Sərab çörəyinin ətri və Bakı neftinin qoxusu 

 � İllərdir daxilində nələrin olduğu 
naməlum qalan 51-ci paralel haqqında dəqiq 
bir məlumat almaq, demək olar ki, imkansızdır. 
Əlimizdən gələn tək şey faktları bir araya 
toplamaq və orada nə baş verdiyini anlamağa 
çalışmaqdır.

51-ci paralel Las-Veqasdan 
153 km şimalda yerləşən Qrum 
gölü yaxınlığında olan Nevada 
çölündə yerləşir. Bölgəyə ən 
yaxın yaşayış yeri şimaldakı 
Reyçel qəsəbəsidir. Bu, bölgəyə 
giriş qadağandır. Bölgə “Hava 
qüvvələri uçuş-sınaq məntəqəsi” 
adlandırılsa da, hələ də “Area 
51” olaraq tanınır. Çünki 50-ci 
illərdə test xəritələrində ərazi 
belə qeyd edilmişdi və hər kəs 
ərazini bu adla tanımışdır. “51-
ci Bölgə”nin təhlükəsizliyini 
“Cammo Dudes” adı verilən 
bir qrup yerinə yetirir. İnsanlar 
müəyyən bir zamandan sonra 
onları görür. Həmin qrup ora 
yaxınlaşan insanlara bölgəni 
tərk etmək üçün xəbərdarlıq 
edirlər. Əgər xəbərdarlığa riayət 
olunmasa, pul cəriməsi kəsilir. 
Bölgəyə daxil olan şəxslər daha 
da irəli getsələr, onlar öldürülür. 
Peyk xəritəsindən baxdıqda 
çox adi görünən bölgənin yerin 
altında 40 mərtəbədən ibarət 
mərkəzləri yerləşir. 

Bir çox UNO 
mütəxəssislərinin fikrincə, 
 1960-cı illərdə dünyaya gələn 
və düşən bir UNO-nun qalıqları 
ilə yadplanetlilərin bədənləri 
bu bölgədə saxlanılır. Həmin 
mütəxəssislər hesab edirlər 
ki, hazırda ABŞ hökuməti 
bu bölgədə yadplanetlilər 
üzərindəki araşdırmalarını 
davam etdirir. Dövlət uzun illər 
bölgə ilə bağlı heç bir açıqla-
ma verməsə də, “LA Times”a 
müsahibə verən 5 işçinin 
dedikləri bir müddət çoxları-
nı təəccübləndirdi. Müsahibə 
verən səlahiyyətlilər bildiriblər 

ki, “Area 51”-də UNO deyil, 
çox məxfi casus təyyarələri 
üzərində araşdırmalar aparılır. 
Həmin casus təyyarələrindən 
biri səsdən 3 qat sürətli uça bilən 
və xüsusi təchizatı sayəsində heç 
bir radara düşməyən gizli “A-12 
OXCART” təyyarəsidir. Lakin 
çoxları buna inanmır. Amerika-
da hər 10 nəfərdən 7-si “51-ci 
Bölgə”də UNO-ların olduğuna 
inanır.

1947-ci ildə “Roswell 
UNO” qəzası zamanı tapılan 
yadplanetli cəsədinin bölgədə 
saxlanıldığı iddia edilir.

Bu gün ABŞ-ın yüksək 
texnoloji silahlara və texni-
kaya sahib olmasının səbəbi 
kimi 1947-ci il iyulun 8-də baş 
vermiş “Roswell UNO” qəzası 
göstərilir. 1947-ci il tarixində 
“New Mexico” əyalətinin Ros-
well qəsəbəsində qəzaya uğra-
yan yadplanetlilərin tədqiq edən 
mütəxəssislər, araşdırmalardan 
sonra UNO-nun istifadə etdiyi 
texnologiyanı öyrənmişlər.

Hər kəsə maraqlı olan 
isə “51-ci Bölgə”ni bu qədər 

qorumağa vadar edən səbəbin nə 
olmasıdır. Bu barədə çox fərqlı 
fərziyyələr var. Bəzi şayiələrə 
görə, ərazidə çox məxfi casus 
təyyarələri üzərində araşdır-
malar aparılır. Bu qədər ön 
texnologiyanın varlığı insan 
ağlına şübhələr salır. Xüsusən 
də, 1947-ci ildə baş vermiş qəza 
və daha sonra SSRİ-nin yayım-
ladığı peyk şəkilləri şübhələri 
artırır. Hərbi texnologiyalarla 
bağlı başqa bir iddia isə bölgədə 
bomba testlərinin aparılmasıdır. 
Bölgədə göbələk formasında 
partlayışlar gördüyünü iddia 
edənlər var. Ərazidə yüksək ra-
diasiya, şüalanmanın olması bu 
versiyanı daha da gücləndirir.

1989-cu ildə Robert Lazar 
adlı bir nəfər müsahibəsində 
51-ci bölgədə yadplanetlilərdən 
əldə edilən UNO texnologiyala-
rından yararlanaraq, yeni hərbi 
helikopterlərin yaradıldığını 
demişdi. Lazarın dediyinə görə, 
müxtəlif zamanlarda 9 UNO ələ 
keçirilib. Ancaq bu deyilənlər də 
öz təsdiqini tapmadı. 

İllərdir güclü şəkildə qoru-
nan bölgəyə girdikdə öldürülən 
insanlar, yaxınlıqdakı səhrada 

yerləşdirilən kameralar 51-ci 
paralelin sirlərinə marağı daha 
da artırır. 

“Soyuq müharibə” illərində 
gizli əməliyyatların aparıldı-
ğı bölgə, uzun illər hər kəsin 
marağına səbəb oldu və bu da 
müxtəlif şayiələrin ortaya çıx-
masına gətirib çıxardı. SSRİ-nin 
1957-ci ildə göndərdiyi peyk 
ilə çəkilən şəkillər də bölgədə 
baş verənləri diqqət mərkəzində 
saxlamağa sövq edirdi. 

Bölgəyə davamlı olaraq 
ağ tırlar gəlir. Ancaq onların 
haradan gəldiyi və nə gətirdiyi 
bəlli deyil. Bölgədəki fərqli 
və özünəməxsus qərarlar 
fərziyələrə inanmaq istəyini 
daha da artırır. Gəlin, bəzi 
məqamlara nəzər salaq.

Bölgənin ətrafında addım-
başı “Diqqət, giriş qadağandır” 
“şəkil və video çəkiliş qadağan-
dır” tipli yazılara məhəl qoyma-
yanlar cəzaya məruz qalır. Hal 
təkrarlanarsa, öldürülür. Bölgəyə 
gələn nəqliyyat vasitələrinin hər 
biri ağ rəngdədir. Bəzilərinin 
nömrə yerinə 0, bəzilərinə isə 
heç nə yazılmayıb. Qapılarda elə 
çox hərəkət olmur, sadəcə bəzi 
dəqiqləşdirilmiş saatlarda giriş-
çıxışa icazə verilir. Bölgəyə 
gəlib gedən “ servis bus” deyilən 
avtobusun da haradan gəldiyi 
məlum deyil.

İllərlə bölgənin varlığını 
inkar edən hökumət 2013-cü 
ildə rəsmi şəkildə obyektin 
varlığını etiraf etdi. Amma, 
yadplanetlilərlə bağlı fərziyyələr 
inkar edilir. ABŞ rəsmiləri 
bölgənin “U-2 casus proqra-
mı” nın bir hissəsi olduğunu 

bildirdilər. Bu açıqlamalardan 
sonra sosial şəbəkə gündəmini 
zəbt edən mövzuya münasibət 
bildirənlərin əksər hissəsi bu 
açıqlamanın fikir sapdırması 
olduğunu deyirdi. 

Əvvəldə vurğuladığımız 
kimi ərazi haqqında dəqiq 
məlumat vermək imkansızdır. 
Boyd Buşman 51-ci bölgədə 
işləmişdir, onun ölümündən bir 
müddət öncə çəkdiyi videogö-
rüntü gündəmi zəbt etmişdir. O, 
ABŞ rəsmiləri tərəfindən inkar 
edilən bölgədə, yadplanetlilər 
üzərində araşdırma aparan 
əməliyyatçı qrupun olduğunu 
demişdir. O, iki cür – insanla-
ra yaxın və insanlara düşmən 
mövqedə olan yadplanetlilər 
olduğuna işarə edir. Onun açıq-
ladığı ən səs-küylü fikir isə, “51-
ci bölgədə olan yadplanetlilərin 
yaşının 250-dən çox olduğu və 
bunların 18-nin Amerika üçün 
çalışması” olmuşdur. 

Obamanın mətbuat katibi 
olmuş Con Podesta 2015-ci 
il fevralın 13-də şəxsi “Twit-
ter” hesabında “Amerikanın 
51-ci bölgədəki” yadplanetli 
sənədlərini mətbuata açıqlaya 
bilməməyim ən böyük uğur-
suzluğumdur” – deyə bir twit 
yazmışdır. 

Bölgə haqqında müxtəlif 
filmlər çəkilmişdir. Lakin “Dre-
amland”, “Paul”, “Alien 51”, 
“The Signal”, “Lilo and Stitch”, 
“Independence Day” kimi 
filmlərdə də dəqiq bir məlumat 
verilməmişdir.

Kamal HÜSEYNOV, 
BDU-nun jurnalistika 

fakültəsinin 3-cü kurs tələbəsi

ABŞ-ın üzərinə sirr pərdəsi 
çəkdiyi bölgədə nələr var?

Azərbaycan nümayəndə heyəti 
İlkin Səhiyyə Xidməti üzrə 

Qlobal Konfransda iştirak edib
 � Oktyabrın 

25-26-da Astana 
(Qazaxıstan) 
şəhərində Ilkin 
Səhiyyə Xidməti 
üzrə Qlobal 
Konfrans keçirilib.

Səhiyyə Nazirliyinin 
mətbuat xidmətindən 
bildirilib ki, Qazaxıs-
tan hökuməti, Dünya 
Səhiyyə Təşkilatı (DST) 
və UNICEF-in birgə 
təşkilatçılığı ilə keçirilən, 
Almatı Deklarasiyasının 
40 illiyinə həsr olunmuş 
konfransın əsas məqsədi 
səhiyyə sahəsində ilkin səhiyyə xidmətinin 
inkişafında yeni bir istiqamətin yaradılmasıdır.

Konfransda 146 ölkədən 2 minə ya-
xın nümayəndə, o cümlədən Milli Məclisin 
Səhiyyə Komitəsinin üzvü, tibb elmləri doktoru 
Rəşad Mahmudov, İcbari Tibbi Sığorta üzrə 
Dövlət Agentliyinin direktoru Zaur Əliyev, 
Səhiyyə Nazirliyinin Aparat rəhbəri Zəkiyyə 
Mustafayeva, Dünya Səhiyyə Təşkilatının 
Azərbaycan nümayəndəliyinin rəhbəri Fatoş 
Hande Harmancı, Səhiyyə Nazirliyinin İctimai 
Səhiyyə və İslahatlar Mərkəzinin layihələrin 
əlaqələndirilməsi şöbəsinin müdiri Səbinə 
Babazadə də iştirak ediblər.

Beynəlxalq tədbirdə Dayanıqlı İnkişaf 
Məqsədlərinə nail olmaq və ilkin səhiyyə 
xidmətinin təkmilləşdirilməsi məqsədilə İlkin 
Səhiyyə Xidmətinə dair yeni bəyannamə qəbul 
edilib. Əhalinin sağlamlığının qorunmasında 
böyük rol oynayacaq İlkin Səhiyyə Xidməti 
beynəlxalq təcrübəyə əsaslanan, effektivliyi 

sübut olunmuş strategiyadır.
Konfransda ölkəmizi təmsil edən Mil-

li Məclisin səhiyyə komitəsinin üzvü, tibb 
elmləri doktoru Rəşad Mahmudov bildirib ki, 
yeni qəbul edilən “Astana deklarasiyası-2018” 
DST və UNICEF tərəfindən 1978-ci ildə 
qəbul olunmuş və səhiyyədə davamlı inkişafın 
təmin edilməsində əsas rol oynayan “Alma-
tı deklarasiyası-1978”in 40 il sonra yenidən 
modernləşdirildiyi və DST tərəfindən bütün 
dünya ölkələrinə 2050-ci ilə qədər tövsiyə 
edilən yeni və əsas yol xəritəsidir.

Qeyd edək ki, İlkin Səhiyyə Xidməti 
mükəmməl bir model kimi 40 il əvvəl, 1978-ci 
ildə Almatıda (Qazaxıstan) keçirilən beynəlxalq 
konfransdan sonra təbliğ olunmağa başlanıb. 
Konfrans çərçivəsində qəbul olunmuş “Almatı 
deklarasiyası” Dünya Səhiyyə Təşkilatının 
“Hamı üçün sağlamlıq” adlı qlobal strategiyası-
nın əsas konsepsiyasına çevrilib.

AZƏRTAC 


